
                              Ref:29.12.2022\1313-2023 

                       

 

 

Vendim i Këshillit të Mediave të Shkruara të Kosovës ndaj 

ankesës së Hysni Gashi kundër Indeksonline, Insajderi, 

Sinjali, Veriu.info, Drenica.sot, Rajoni, Demokracia, 

Grazeta, Kosova Jon etj  

 

 

Këshilli i Mediave të Shkruara të Kosovës në mbledhjen e tij 

të mbajtur më 17 janar 2023, shqyrtoi ankesën e dërguar nga 

Hysni Gashi kundër Indeksonline, Insajderi, Sinjali, 

Veriu.info, Drenica.sot, Rajoni, Demokracia, Grazeta, Kosova 

Jon etj, lidhur me publikimin e shkrimeve, dhe mori këtë 

 

 

 

                      V E N D I M  

  

 

 

 

 

- Ankesa miratohet pjesërisht. 

 

 

 

 

 



 

 

 

                      

                      A R S Y E T I M I 

 

 

Mediat kanë publikuar lajme të pavërteta dhe të 

paverifikuara, po ashtu pa i dhënë mundësi palës që të 

deklarohet mbi pretendimet e shkrimeve.  

 

Lajmi është shkruar në gazeta online dhe objekt i kësaj ankese 

janë tekstet e shkruara, e që rrjedhimisht ankesa është e 

lejueshme për trajtim dhe e afatshme.  

 

Ankuesi prtendon se në shkrimet e veta, mediat kanë shkelur 

tre kapituj të Kodit të Mediave të Shkruara të Kosovës: IV. 

E drejta për t’u përgjigjur, V. Personat e përfshirë në 

incidente, aksidente, të akuzuar apo të përfshirë në vepra 

penale dhe VII. Privatësia dhe mbrojtja e burimeve. 

 

Pas leximit të ankesës, KMShK gjen se ankesa kundër të gjitha 

mediave bashkë është e bazuar pjesërisht. Pra, miratohet 

pjesërisht. 

 

KMShK pas leximit të ankesës dhe pretendimeve të saj, si dhe 

shkrimeve të publikuara nga mediat, gjen se mediat në 

përgjithësi kanë raportuar drejt sa i përket Kapitullit IV (E 

drejta për t’u përgjigjur) dhe Kapitullit VII (Privatësia) të 

Kodit të Mediave. Por, disa nga mediat ndaj të cilave është 

parashtruar ankesë, nuk kanë raportuar bazuar në Kodin e 

Mediave të Shkruara të Kosovës sa i përket Kapitullit V 

(Personat e përfshirë në incidente, aksidente, të akuzuar apo 

të përfshirë në vepra penale 

 

KMShK ka gjetur se: 

 

- Indeksonline.net nuk ka bërë shkelje të këtij 

kapitulli gjatë raportimit. 

- Insajderi.org nuk ka raportuar në përputhje me 

Kapitullin V kur ka vendosur titullin që nuk e prezumon 

të pafajshëm ankuesin. 

- Sinjali.com nuk ka raportuar në përputhje me 

Kapitullin V kur ka vendosur titullin që nuk e prezumon 

të pafajshëm ankuesin. 



- Veriu.info nuk ka raportuar në përputhje me Kapitullin 

V kur ka vendosur titullin që nuk e prezumon të pafajshëm 

ankuesin. 

-Drenica.sot nuk ka raportuar në përputhje me Kapitullin 

V, pasi që që nuk e prezumon të pafajshëm ankuesin. 

- Rajoni.org nuk ka raportuar në përputhje me Kapitullin 

V kur ka vendosur titullin që nuk e prezumon të pafajshëm 

ankuesin. 

- Demokracia.com nuk ka raportuar në përputhje me 

Kapitullin V, pasi që që nuk e prezumon të pafajshëm 

ankuesin. 

- Grazeta.com nuk ka bërë shkelje dhe ka raportuar në 

përputhje me Kodin e Mediave. 

- Ankesa ndaj Kosova Jon është e patrajtueshme, për 

faktin se bëhet fjalë për një llogari në rrjetin social 

Facebook dhe përmbajtjet e publikuara në rrjetet sociale 

nuk janë kompetencë e trajtimit nga KMShK.  

 

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


